
Sbiyaw balay han o nigan dha klgan qduda, ida spruun bi drudan
Seejiq. Yasa dhiya o nigan kingal nanaq biyax dha. Kingal nanaq ka hnang
dha uri, kiya ni wada dha asi thngani * sisil utux ” ni * ruur utux ” ka hangan
dha da.

Tgkingal o “sisil” saw bi utux ksun dha, ana nanaq breenux, ana nanaq
dgiyaq daya, ida ida qtaan balay. Msupu ni mgpruhan ka dhiya, nasi
smtrung naqih uda o mhnang ni skaya brah, miyah tmgsa “ qlahang
bi I”msa.

Id uxay wana ita Seejiq ksun ka smparu qmita sisil wah! Kana ka
dThau, dBunun, dTayal ni dChou o mtna ita uri, gbhangun dha balay ka
hnang sisil, qtaun dha balay ka skyaan sisil, yasa nigan bi ririh na ka rngac
na ni sskaya na.

Smnru ka drudan alang uri o ““ sbiyaw balay han o nigan dha qduda,
gaga mhiyug babaw btunux siyaw bi yayung, psramal pspung mhaal paru
tasil, pkraaw yayung musa sipaw. Kingal o paru hniygan na cyaqung, kingal
o ciway hniygan na sisil, qtaun o musa mabang paru ka biyax cyaqung ksun.
Yasa suqi shjil ka tasil gaga, ana nanaq shuya mhaal ka cyaqung o ungac bi

brahan Imglug.

Tmlung bi ka sisil do rmxul na iyax tasil ka kukuh duling gqagay na,
babaw rmngac do qulung Imglug ka tasil dni wada asi hquli sisil sipaw da.

Paah hiya siida, snhii saw nigan paru bi biyax ka sisil, kiya ni thnganan
dha “ utux qduda ” ka sisil da. Kiya ni rngagun dha ka Iqian snaw alang,

“ nasi namu musa Imiqu siida o asi ka mGaya namu balay wah! Qlahang
balay! Qbhangi balay ka hnang sisil! Qlahang balay! Qtai b1 ka snkyaan sisil
uri. Kiya ka peegu ka mnangal namu musa Imiqu da, musa nigan bi rirth na
ka ssaan namu Imiqu uri da” msa.

DThau o ida nigan kingal ka mbbiyax b risaw, paru bi pahung na musa
spais, ida stmaan bi tnealang, kiya ni spruun bi dThau ka hiya. Wada mhuqil
do maa kingal meiyax embhgay ni mqalux ka hniygan na, mgbulic qtaan ka
tunux na ni saw utux qmita ka rowriq na uri. Nasi pklug muda naqih utux,
ida hiya ka madas malu utux, qdrigan ka naqih utux. Yasa tduwa pkla ana
manu ka hiya, kiya ni thnganan dha * utux qduda ” ksun ka hiya.

Nasi mmowsa tmsamac Imiqu, mmowsa spais, uxay uri o mmowda
paru uuda siida, ida asi ka gqmbahang rngac ““ utux qduda” ni gmita snkyaan

“utux qduda ” uri, kiya ka tduwa musa ni musa malu nuda dha hici.

